ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԱՊՐԻԼԻ 30-Ի № 550-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 
	1․ Ազգային անվտանգության ծառայության 
	29 դեկտեմբեր 2023թ.

	
	Գրություն N 11/1974

	     «Ի պատասխան Ձեր 22․12․2023 թ․-ի 1/17․1/16608 գրության  «Հայաստանի Հանրապետության կառավարության 2009 թվականի ապրիլի 30-ի № 550-Ն որոշման մեջ լրացումներ կատարելու մասին» Կառավարության որոշման նախագծի վերաբերյալ առաջարկություններ չկան։»

	  Ընդունվել է ի գիտություն։

	2․ Ներքին գործերի նախարարություն
	04 հունվար  2024թ․

	
	Գրություն N 43//599-24

	«Ի պատասխան Ձեր 22․12․2023 թ․-ի 1/17․1/16608 գրության   Ներքին գործերի նախարարությունում ուսումնասիրվել է «Հայաստանի Հանրապետության կառավարության 2009 թվականի ապրիլի 30-ի № 550-Ն որոշման մեջ լրացումներ կատարելու մասին» Կառավարության որոշման նախագիծը, որի վերաբերյալ առարկություններ և առաջարկություններ չկան։»
	Ընդունվել է ի գիտություն։

	3․ Վարչապետի աշխատակազմի քաղաքացիական ծառայության գրասենյակ
	05 հունվար 2024թ․

	
	Գրություն N 42/45․6/288-2024

	«Ի պատասխան Ձեր 22․12․2023 թ․-ի 1/17․1/16608 գրության՝ կից ներկայացնում ենք   «Հայաստանի Հանրապետության կառավարության 2009 թվականի ապրիլի 30-ի № 550-Ն որոշման մեջ լրացումներ կատարելու մասին» Կառավարության որոշման նախագծի վերաբերյալ Վարչապետի աշխատակազմի քաղաքացիական ծառայության գրասենյակի կարծիքը«Հայաստանի Հանրապետության կառավարության 2009 թվականի ապրիլի 30-ի N 550-Ն որոշման մեջ լրացումներ կատարելու մասին» Կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝	 
1.  Նախագծով առաջարկվում է Հայաստանի Հանրապետության կառավարության 2009 թվականի ապրիլի 30-ի «Ոստիկանության, զինված ուժերի, ազգային անվտանգության ծառայության, քրեակատարողական ծառայության, դատական ակտերի հարկադիր կատարման ծառայության, փրկարարական ծառայության, քննչական կոմիտեում ծառայության, դատախազության պաշտոնների համապատասխանությունը սահմանելու մասին» N 550-Ն որոշման (այսուհետ՝ Որոշում) հավելվածը (այսուհետ՝ Հավելված) 9-րդ սյունակից հետո լրացնել նոր 10-րդ սյունակով:
Այս առնչությամբ հայտնում ենք, որ Նախագծին կից ներկայացված հիմնավորման մեջ ներկայացված չեն էկոպարեկային ծառայության (այսուհետ՝ Ծառայություն) պաշտոնների և ոստիկանության, զինված ուժերի, ազգային անվտանգության ծառայության, քրեակատարողական ծառայության, դատական ակտերի հարկադիր կատարման ծառայության, փրկարարական ծառայության, քննչական կոմիտեում ծառայության, դատախազության պաշտոնների համապատասխանության սահմանման համար հիմք հանդիսացող վերլուծական տվյալները, ինչպես նաև պարզ չէ Հավելվածում Ծառայության պաշտոնների տեղակայման սկզբունքը, ուստի Նախագծով առաջարկվող վերոնշյալ կարգավորումն ունի լրացուցիչ հիմնավորման անհրաժեշտություն: 	
Բացի այդ Նախագծով առաջարկվող ձևակերպումները չեն բխում Որոշման ընդհանուր տրամաբանությունից այն առումով, որ որոշ դեպքերում սահմանվում են ոչ թե պաշտոնների այս կամ այն խմբերում ընդգրկված պաշտոններ, այլ սահմանվում են կոնկրետ ստորաբաժանումների պաշտոններ, մինչդեռ այս պայմաններում պարզ չէ ինչպես եղած ստորաբաժանումներից հատկապես այդ ստորաբաժանումների պաշտոնների ընտրության, այնպես էլ առհասարակ դրանց՝ Նախագծով նախատեսելու հիմնավորումը:
Վերոգրյալի հաշվառմամբ անհրաժեշտ է վերանայել Նախագիծը և Նախագծի հիմնավորումը՝ առաջարկվող կարգավորումների համար ապահովելով պատշաճ հիմնավորումներ:
2.  Հաշվի առնելով Նախագծով առաջարկվող փոփոխությունները՝ հայտնում ենք, որ անհրաժեշտ է Որոշման 1-ին կետում «դատախազության» բառից հետո լրացնել «, էկոպարեկային ծառայության» բառերը: 
3. Միաժամանակ հայտնում ենք, որ Նախագծում առկա են իրավատեխնիկական բնույթի վրիպակներ, մասնավորապես՝ Նախագծի 1-ին կետի 1-ին ենթակետից անհրաժեշտ է հանել «և կետադրական նշանից», «և կետադրական նշանով» բառերը, իսկ Նախագծի 1-ին կետի 2-րդ ենթակետին հաջորդող ենթակետը «2)»-ի փոխարեն թվագրել «3)», ինչպես նաև վերանայել իրավական ակտի ուժի մեջ մտնելու ժամկետը:
	1․ Ընդունվել է։ Կատարվել են փոփոխություններ նախագծում և հիմնավորման տեքստում։
2․ Ընդունվել է։ Կատարվել է փոփոխություն։
3․ Ընդունվել է։ Կատարվել է փոփոխություն։


	4․ Քննչական կոմիտե
	24 հունվար 2024թ․

	
	Գրություն N 01/22/22513-2024

	Ի պատասխան Ձեր՝ 23.01.2024թ․ թիվ 1/17․1/648-2024 գրության՝ հայտնում եմ, որ «Հայաստանի Հանրապետության կառավարության 2009 թվականի ապրիլի 30-ի N 550-Ն որոշման մեջ լրացումներ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունենք։
	Ընդունվել է ի գիտություն։

	5․ Պաշտպանության նախարարություն
	02 փետրվար 2024թ․

	
	Գրություն N ՊՆ/510/1056-2024

	2024 թվականի հունվարի 23-ի Ձեր N 1/17․1/648-2024 գրության առնչությամբ հոյտնում եմ, որ «Հայաստանի Հանրապետության կառավարության 2009 թվականի ապրիլի 30-ի N 550-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք։
	Ընդունվել է ի գիտություն։

	6. Դատախազություն

	12 փետրվար 2024թ․

	
	Գրություն N 02/20.4/2637-2024

	Ի պատասխան 2024 թվականի հունվարի 23-ի թիվ 1/17․1/648-2024 գրության
ՀՀ գլխավոր դատախազությունում ուսումնասիրվել է «Հայաստանի Հանրապետության կառավարության 2009 թվականի ապրիլի 30-ի № 550-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), որի վերաբերյալ ներկայացնում եմ հետևյալ առաջարկությունները.
1.	Նախագծով առաջարկվում է ՀՀ կառավարության 2009 թվականի ապրիլի 30-ի № 550-Ն որոշման հավելվածում կատարել լրացում՝ 10-րդ սյունակում նախատեսելով էկոպարեկային  ծառայության պաշտոնները:  Լրացվող սյունակում, սակայն, չեն նախատեսվել էկոպարեկային ծառայության պետի և վերջինիս տեղակալների պաշտոնները, իսկ պաշտոնների համապատասխանությունն առաջարկվում է սկսել էկոպարեկային ծառայության վարչության պետի պաշտոնից:
Գտնում ենք՝ իրավակարգավորման ամբողջականությունն ապահովելու նպատակով անհրաժեշտ է Նախագծում նախատեսել նաև էկոպարեկային ծառայության պետի և նրա տեղակալների պաշտոնների համապատասխանությունը ոստիկանության, զինված ուժերի, ազգային անվտանգության ծառայության, քրեակատարողական ծառայության, փրկարար ծառայության, քննչական կոմիտեում ծառայության, դատախազության պաշտոններին:
2.	Նախագծի հավելվածում կատարվող լրացմամբ առաջարկվում է  էկոպարեկային ծառայության վարչության պետի պաշտոնը համապատասխանեցնել, ի թիվս այլ պաշտոնների, նաև Երևան քաղաքի դատախազի, ՀՀ գլխավոր դատախազության վարչությունների պետերի պաշտոնների հետ: Ամենևին չնսեմացնելով էկոպարեկային ծառայության դերը, գործառույթների կարևորությունն ու դրանով պայմանավորված ռիսկայնությունը՝ այդուհանդերձ, գտնում ենք՝ Նախագծում անհամաչափ մոտեցում է դրսևորվել պաշտոնների համապատասխանեցման առումով: Այսպես՝ ՀՀ դատախազությունը սահմանադրաիրավական կարգավիճակ ունեցող, ինքնավար պետական մարմին է, իսկ դատախազները՝ առանձնակի ռիսկային գործառույթներ իրականացնող ինքնավար պաշտոն զբաղեցնող անձինք: Պատահական չէ, որ ՀՀ կառավարության 2009 թվականի ապրիլի 30-ի № 550-Ն որոշման հավելվածում ՀՀ գլխավոր դատախազի պաշտոնը, հաշվի առնելով դրա առանձնակի կարևորությունն ու ռիսկայնությունը, չի հավասարեցվում այլ ծառայությունների համապատասխան պաշտոններին: Նման պայմաններում էկոպարեկային ծառայության վարչության պետի պաշտոնը ՀՀ գլխավոր դատախազության վարչության պետի կամ Երևան քաղաքի դատախազի պաշտոնի հետ համապատասխանեցնելու Նախագծի մոտեցումն ընդունելի չէ:
Ելնելով վերոգրյալից՝ առաջարկում ենք Նախագծով լրացվող 10-րդ սյունակում էկոպարեկային ծառայության պաշտոնները նախատեսել՝ սկսած էկոպարեկային ծառայության ղեկավարից՝ վերջինիս պաշտոնը նախատեսելով հավելվածի 2-րդ կետում՝ այն համապատասխանեցնելով Երևան քաղաքի դատախազի, ՀՀ գլխավոր դատախազության վարչությունների պետերի, փրկարար ծառայության ղեկավարի, դատական ակտերի գլխավոր հարկադիր կատարողի և 2-րդ կետում նախատեսված այլ համապատասխան պաշտոնների հետ:
	1․ Չի ընդունվել։ «Էկոպարեկային ծառայության մասին» օրենքի 8-րդ հոդվածի 3-րդ մասի համաձայն էկոպարեկային ծառայության պետը և նրա տեղակալները համարվում են պետական վարչական պաշտոն զբաղեցնող անձինք, որոնց պաշտոնները չեն ընդգրկվում Ծառայության պաշտոնների անվանացանկում: Այդ իսկ պատճառով նրանց պաշտոնները ընդգրկված չեն Նախագծում։
2․ Ընդունվել է։ Կատարվել են համապատասխան փոփոխություններ։

	7. Արդարադատության նախարարություն

	Գրություն N/27.0.01/9491-2024

	Ի պատասխան Ձեր՝ 2024 թվականի փետրվարի 20-ի թիվ 1/17.1/1926-2024 գրության՝ կից ներկայացվում է «Հայաստանի Հանրապետության կառավարության 2009 թվականի ապրիլի 30-ի N 550-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
«Հայաստանի Հանրապետության կառավարության 2009 թվականի ապրիլի 30-ի N 550-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի 1-ին կետի 1-ին ենթակետում «ԷԿՈՊԱՐԵԿԱՅԻՆ» բառից առաջ անհրաժեշտ է լրացնել «,»  կետադրական նշանը: 
	Ընդունվել է։
Կատարվել է համապատասխան լրացում։



